ESKUed2ee5e9- c109- 4ef 6- bdc1- 05bcbhe4323a9

an 7a Udala

sy
g

2024KO AZAROAREN 18AN EGINDAKO
EZ-OHIKO UDALBATZAREN BILKURAKO AKTA

BERTARATUAK

Alkate-Lehendakaria

Gorka Murua Macuso

Zinegotziak

BERTARATUAK
Olaia Nieto Legarra
Mikel Iturbe Saizar
Idoia Garayalde Goicoechea
loritz Lazcano Aranalde
Gorka Sagarna Larrafiaga
Ana Jesus Leunda Gurrutxaga

Begoria Tolosa Mendia

EZ BERTARATUAK

Noelia Lataburu Ortiz

Idazkaria: Irantzu Arrizabalaga Gainza.

Arratsaldeko 14:00etan batzarrari hasiera eman zaio.

2024PLEN0013

Iruran, 2024ko azaroaren 18an arratsaldeko 14:00etan, Udaletxeko Pleno Aretoan, lrurako
Udaleko EZ-OHIKO Udalbatza Plenoa egiteko goian adierazten direnak lehen deialdian

bildu dira.

Bilera, publikoari irekia izango da, eta edozein herritarrek bere eskura izango ditu bileraren

akta eta audio grabazio argitaratu ondoren eskuratzeko.

Bertaratuak bezala goian agertzen diren zinegotziak batzarkide direlarik, Gorka Murua

Macuso izan da Batzarburua.

Udalbatza audio sistema bidez grabatua izan da, grabaziotik ateratako fitxategi bat dago,

idazkariak idatzitako aktarekin batera joango dena.

1.- Leader 2023 (Landaren eta itsasertzaren garapeneko eta Europar politike-
tako zuzendariarena, Mendinet toki-ekintzetako taldearen 2023ko urriaren
31ko deialdiaren babesean eskatutako laguntza) dirulaguntzaren ebazpenari
jarritako gorako errekurtsoaren EZEZKO erantzuna jaso ondoren, Auzitegian
helegitea jartzeko, gaia eramango duten abokatu eta prokuradorearen izen-
dapena egiteko proposamena.

Gorka Murua Alkateak aurrekariak azaldu ditu, azalpenak xehetasun osoz azaldu ditu, diru-
laguntza eskaera egin zenetik azken momentura arte emandako pauso guztiak eta plenoa-
ren arrazoia zein den argudiatuz.

EAJko bozeramaile den Gorka Sagarnak hartu du hitza eta hasteko eskerrak eman dizkio
Alkateari informazio guztia emateagatik, gaineratu du lehendik jaso izan balute informazioa
igual gure botoa beste bat izango litzateke, eta aurreratu du ezin dutela ez alde bozkatu
ezta kontra ere, abstenitu egingo direla.

Horretarako adierazitako arrazoiak bi izango direla gaineratu du, lehendabizi oposizioareki-
ko sentitu duten begirune eza, eta gero bestetik zalantza bat dutelako ze puntura arte hele-
gite honek izan dezaken ibilbidea edo ez Irurako udalak aurkeztu zuen errekurtsoa aztertu
eta gero. Non geratu daitekeen lrurako udala, errekurtsoa hobeto aztertzen baldin bada,
are gehiago, aurrekontua berraztertzea, hori ulertu dutela behintzat.

Eta Tolomendi-ren papera jakin dutenean ere, nola geratzen da Tolomendi guzti honetan,
jakinda Tolomendi Mendinet-en partaide dela.

Gorka Alkateak erantzun du, ain denbora tarte txikian helegitea jartzeko arrazoia, Eusko
Jaurlaritzakoekin egon ondoren izan dela eta kuriosoa bada ere, beraiek animatuta izan
dela.

Halaber Gorka Sagarnari, EAJko bozeramaileari erantzun dio, errekurtsoan jasotako
puntuen arrazoia.

Gorka Sagarnak hartu du hitza eta adierazi du Irurako herritarren interesen alde egingo
dutela beti, bakarrik adierazi nahi zuten zalantza.

Alkateak galdera bat luzatu dio oposizioari: Eta orduan zuen proposamena zein da, helegi-
tea ez jartzea?

Eztabaidan egon ondoren, |dazkariak hartu du hitza; eta adierazi du prozeduraren pausuak
nola izango diren.

Gorka Murua alkatea eta EAJko bozeramaile Gorka Sagarna berriro hasi dira eztabaidan.
Iritzi-truke baten ondoren, non biek beren jarrerak behementziaz defendatu dituzten, ezta-
baida amaitutzat eman da eta bozketara pasa dira.

2024IDAZ0052

1.-GAIA: Leader 2023 (Landaren eta itsasertzaren garapeneko eta Europar
politiketako zuzendariarena, Mendinet toki-ekintzetako taldearen 2023ko
urriaren 31ko deialdiaren babesean eskatutako laguntza) dirulaguntzaren

ebazpeanri jarritako gorako errekurtsoaren EZEZKO erantzuna jaso ondoren,
Auzitegian helegitea jartzeko, gaia eramango duten abokatu eta
prokuradorearen izendapena egiteko proposamena.

AURREKARIAK

Irurako Udala Leader 2023ko dirulaguntzetara aurkeztu zen Irurako Ostatuko
obraren eraberritze proiektuarekin.

2024ko apirilaren 26an 590/2024 Sarrera erreg.zk. dirulaguntzen ebazpena jaso
genuen eta dirulaguntza ukatu zitzaion Udalari, arrazoi bidea: “aurrekontuan dirurik
ez dago”. (Eranskina l.)

Errekurtsoa epea bukatu aurretik, eta udalak izan duen informazioaren harira, jakin
du, eskatutako dirulaguntza lerroan 200.000€tarako dirurik ez zegoela, bai aldiz,
187.000€ko soberakina zegoela.

Soberakin hori Irurako udalari bideratu beharrean Mendinet.ek beste dirulaguntza
lerro batzuetara bideratu zuen.

Udala, horren jakitun izan zenean gora jotzeko errekurtsoa idatzi eta bidali zuen
Nekazaritzaren, Arrantzaren eta Elikagai Politikaren Sailburordetzara.(Eranskina Il.)

Errekurtsoaren erantzuna 2024ko irailaren 24an (1084/2024 Sarrera erreg.zk.) jaso
zen, honako ebazpenarekin(Eranskina 1l1.)

EBAZPENA, NEKAZARITZAKO, ARRANTZAKO ETA ELIKAGAI POLITIKAKO
SAILBURUORDEARENA, IRURAKO UDALAK HONAKO EBAZPEN HONEN
AURKA JARRITAKO GORA JOTZEKO ERREKURTSOA EZESTEN DUENA:
«EBAZPENA, LANDAREN ETA ITSASERTZAREN GARAPENEKO ETA EUROPAR
POLITIKETAKO ZUZENDARIARENA, MENDINET TOKIKO EKINTZA TALDEAREN
2023KO URRIAREN 31KO DEIALDIAREN BABESEAN ESKATUTAKO
LAGUNTZAK EMAN ETA UKATZEN DITUENA. DEIALDI HORREN BIDEZ, 2023-
2027  ALDIRAKO NEKAZARITZA POLITIKA ERKIDEAREN  PLAN
ESTRATEGIKOAREN ESPARRUAN ONARTUTAKO LEADER EREMUKO LANDA-
UDALERRIEN EKONOMIA SUSTATU, GARATU ETA DIBERTSIFIKATZEKO
LAGUNTZAK ARAUTU ZIREN 2023RAKO».

Irurako Udalbatzak 7/1985 TAOL 22.2 j artikuluak xedatutakoaren arabera, Akzio

judizialak eta administratiboak baliatzea eta udalbatzaren defentsa egitea osoko
bilkuraren eskumeneko gaietan dauka.

PROPOSAMENA
1.- Administrazio-bidea amaitzen duen ebazpen honen aurkako errekurtsoa jartzea
Euskal Autonomia Erkidegoko Justizia Auzitegi Nagusiko Administrazioarekiko
Auzien Salan.
2.-lIrurako Udalaren defentsan jarduteko Aitor Gabilondo Ruiz Jn.(72574115F NAN)
abokatua izendatzea eta juizio-ordezkaritzan honako prokuradore lanetan Juan
Ramodn Alvarez Uria Jn. (34096938J NAN) izendatzea.

3.-Aitor Gabilondo Ruiz Jn. diren legelarien aldeko auzietarako ahalordea ematea
eta ordezkaritza ahalordeak, prokuradoreari.

4 .-Interestatuei jakinaraztea.

Iruran, 2024ko azaroaren 12an.-ALKATEAK, GORKA MURUA MACUSO Jn.

BOZKETA.- ALDEKO BOZKAK 5 (EH Bildu) eta ABSTENTZIO BOZKAK 3 (EAJ/PNV).
BOZKETA.-

ALDE: Gorka Murua Macuso (Eh bildu), Olaia Nieto Legarra (Eh bildu), Mikel Iturbe
Saizar (Eh bildu), Idoia Garayalde Goicoechea (Eh bildu),loritz Lazcano Aranalde
(Eh bildu).

AURKA: -0

ABSTENTZIOA: Gorka Sagarna Larranaga(EAJ/PNV), Ana Jesus Leunda Gurrutxa-
ga(EAJ/PNV), Begofa Tolosa Mendia(EAJ/PNV).

Alkateak batzarraldia bukatutzat eman du arratsaldeko 14:45etan eta bilera agiri hau
jaso da, alkateak izenpetuz eta nik, idazkariak, ziurtatuz.

